
 Professor bildirib ki, dünyada 
COVID – 19 əleyhinə peyvəndlər 
müxtəlif texnoloji platformalar 
əsasında hazırlandığından, birinin 
digərinə nisbətən üstün və çatış-
mayan cəhətləri var: Koronavirus 
əleyhinə inaktiv peyvəndləri hazır-
lamaq üçün SARS – CoV–2 virusu 
xüsusi, təbii hüceyrə kulturasında 
becərilir. “VERO”, yəni təbii hüceyrə 
adlanan bu kultura yaşıl Afrika 
meymunlarının böyrək hüceyrələri 
epitelindən alınır. Növbəti 
mərhələdə, virus kimyəvi yolla 
inaktivləşdirilir. Bu cür vaksinlərin 
hazırlanması çox asandır, lakin 
hüceyrə kulturasında olan virusun 
produktivliyi və “kütləvi istehsal 
zamanı” biotəhlükəsizliyinin qorun-
masına zəmanət sual altında olur. 
Kimyəvi emala məruz qaldıqlarına 
görə, vaksinlərin tərkibində alümi-
nium hidroksid və ya digər adyu-
vantlar ola bilər. Həmin vaksinlərin 
təyinində, orqanizmin immun sistemi 
virusu bütün struktur elementlərinin 
tamlığı ilə görür. Odur ki, əmələ 
gələn immun cavab, təkcə viru-
sun zülal fraksiyasına qarşı deyil, 
bütünlükdə virusa qarşı (örtük 
təbəqə, matriks və nukleoprotein) 
əmələ gəlir. Yəni, bu peyvəndlərin 
potensial fəallığı kifayət qədər 

yüksək olmalıdır. Paralel olaraq, 
onların əlavə effekti də, modern 
peyvəndlərə nisbətən daha yüksək 
olur. Belə vaksinlərin hazırda 
istifadə olunan əsas nümunəsi Çin 
istehsalı olan “CoronaVac”dır.

 M.Qəniyev bildirib ki, inak-
tiv peyvəndlərin hazırlanması 
ciddi nəzarət və biotəhlükəsizlik 
tədbirlərinə mütləq şəkildə əməl 
olunmasını tələb etdiyindən, bu 
işdə əsas məsuliyyət istehsalçının 
üzərinə düşür. Buna baxmayaraq, 
daxili bazara deyil, kütləvi istehsala 
getdiyi halda, alınmış peyvəndlərin 
potensial fəallığı mütləq şəkildə yox-
lanılmalıdır. Yalnız bu yoxlamaların 
aparılmasına təminat verən müasir 
tibb avadanlığı olduğu təqdirdə, 
belə peyvəndlərdən istifadənin ciddi 
fəsadlara səbəb olma ehtimalı yox-
dur. Güclü tibbi nəzarət sistemi olan 
inkişaf etmiş ölkələr üçün nəzərdə 
tutulan peyvəndlərin (“ikinci əl 
peyvəndlər”) alınması məsləhətdir. 
Məsələn, “CoronaVac” peyvəndinin 
ilk dəsti, səhv etmirəmsə, qardaş 

Türkiyə dövlətindən alınmış-
dı. Bu peyvəndləmə strate-
giyasında ən düzgün seçim 
siyasəti idi.

 Professor can-
lı peyvəndlər barədə də 
məlumat verib: “Canlı 
peyvəndlər virusun genetik 
zəiflədilmiş versiyasını almaq 
yolu ilə hazırlanır. Bu halda 
virus çox zəif dərəcədə rep-
likasiyaya məruz qala bilsə 
də, bir qayda olaraq xəstəlik 
törətmir. Lakin orqanizmdə, 
təbii virusun törətdiyi immun cavaba 
tam uyğun immun reaksiyaya səbəb 
olur. Yəni əmələ gətirdiyi immunitet 
praktik olaraq xəstəlikdən sağal-
mışlarda əmələ gələn immunitetdən 
fərqlənmir. Potensial fəallıq və 
dözümlülük əmsalı isə hətta inaktiv 
peyvəndlərdən belə yüksək olur.

 Bu peyvəndin mühüm üstünlü-
yü, orqanizmə burundaxili yolla təyin 
edilə bilməsidir. Nəticədə virusun 
giriş qapısı olan yuxarı tənəffüs 
yolunun selikli qişasında güclü 

immun reaksiya yaranır. Bu, hətta 
infeksiyaya yoluxmanı belə, statistik 
olaraq azaldır. Virusun vaksinasiya 
olunmuş şəxslərdə də replikasiyaya 
məruz qaldığını (təkrar yoluxma) 
nəzərə alsaq, bu peyvəndlərin ya-
ratdığı erkən antitel və formalaşmış 
hüceyrə immun reaksiyası, həm də 
bu halın qarşısını nəzərəçarpacaq 
dərəcədə alır.

 Müsbət xüsusiyyətlərilə bərabər, 
bu peyvəndlərin mənfi cəhəti 
təhlükəsizliyin təmin olunması və 
virusun modifikasiyaya uğradılma-
sı üçün, uzun zaman müddətinin 

tələb olunmasıdır. Başqa sözlə, 
ciddi tədqiqat və nəzarət tələb 
edən bir proses olmasıdır. Bu cür 
peyvəndlərə vərəm əleyhinə BCG-
ni misal göstərmək olar. Hazırda 
COVID–19 əleyhinə COV–VAC adlı 
belə bir peyvənd ABŞ və Hindista-
nın birgə əməkdaşlığı ilə Hindistanın 
Peyvəndlər İnstitutunda hazırlanıb 
və klinik sınaqlar mərhələsindədir.

 Virusdan qorunmaq məqsədilə 
peyvəndlənmə ilə bərabər insan-
lar immun sistemini gücləndirmək 

üçün qidalanmalarına da diqqət 
etməlidirlər. Azərbaycanda COVID – 
19 infeksiyasına yoluxan xəstələrin 
qidalanmasına dair təlimat hazır-
lanıb və təlimatın yaxın günlərdə 
müvafiq xəstəxanalara paylanıl-
ması nəzərdə tutulub.Bu barədə 
Tibbi Ərazi Bölmələrini İdarəetmə 
Birliyinin (TƏBİB) Qida təminatı 
və nəzarəti şöbəsindən məlumat 
veriblər.

 Məlumatda bildirilib ki, koro-
navirus xəstələrinin qida rasionu 
immun sistemini gücləndirməyə 
əsaslanmalıdır: “Qida menyusu 
xəstəliyin müəyyən mərhələləri 
üçün fərqli tərtib edilir. Koronavirus 
xəstələrinin xəstəxana şəraitində 
müalicəsi zamanı parenteral və 
enteral qidalanma növlərindən 
istifadə edilir. Oral qidalanma müm-
kün olmadıqda, xəstə ya zond, ya 
da müxtəlif vitamin və minerallarla 
zəngin “kokteyl”lərin venadaxili 

yeridilməsi vasitəsilə qidalan-
dırılır. Ölkədə COVID–19-a 
yoluxmuş xəstələrin stasionar 
şəraitdə qidalanma qay-
dalarına tam riayət olunur. 
Evə buraxılan xəstələrə isə 
qidalanmaya dair təlimat 
kitabçaları təqdim edilir. 
TƏBİB rəsmisi deyib ki, biz 
həkimləri və vətəndaşları 
təlimatlandırmağa çalışırıq. 
Koronavirus xəstələrinə 
isə bol meyvə-tərəvəzdən 
istifadə etmək məsləhət 
görülür. Həmçinin zülal tərkibli 
qidalar immun sisteminin 
gücləndirdiyinə görə qida 
rasionuna daxil edilməlidir. 
Müalicəvi qidalardan istifadə 
etmək lazımdır. Təəssüf ki, 

bəzən vətəndaşlar koronavirus 
əleyhinə peyvənd vurdurduqdan 
sonra allergiya yaradacaq qida 
qəbul edir və nəticədə yaran-
mış allergik reaksiyanı vaksinlə 
əlaqələndirirlər. Vaksinasiyadan 
sonra şokolad və spirtli içkinin 
qəbulu ümumiyyətlə məsləhət 
görülmür.

Zərifə BƏŞİRQIZI,  
“Xalq qəzeti”

Paralimpiyaçılara 
“Azercell”dən dəstək

“Azercell Telekom” MMC Tokioda start 
verilən XVI Yay Paralimpiya Oyunlarında 
Milli Paralimpiya Komandasının tərəfdaşı 
olmaqla növbəti dəfə ölkəmizdə 
paralimpiya hərəkatına sədaqətini 
nümayiş etdirir. 

Bu oyunlarda Milli Paralimpiya komandası rekord sayda 
lisenziya ilə Azərbaycanı təmsil edir. Tokioda yarışacaq 
Azərbaycan Milli Paralimpiya Komandasına 23 kişi və 12 
qadın olmaqla 35 idmançı daxildir. İdmançılarımız altı idman 
növü: cüdo, atletika, taekvondo, pauerliftinq, üzgüçülük 
və güllə atıcılığı üzrə 47 kateqoriyada medallar uğrunda 
mübarizə aparacaqlar. Bu il açılış mərasimində Paralimpiya 
çempionu Oloxan Musayev komandamızın bayraqdarıdır. 

Böyük sosial əhəmiyyəti olan və mənəvi dəyərləri əks 
etdirən paralimpiya oyunları dünya idman hərəkatında ən 
önəmli hadisələrdən birinə çevrilməkdədir. Son illər paralim-
piya oyunlarında iştirakçıların sayı və ölkələrin coğrafiyası 
ildən-ilə artır. Azərbaycanda da paralimpiya hərəkatına 
xüsusi diqqət yetirilir. “Azercell” 2014-cü ildən etibarən 
Azərbaycan Uşaq Paralimpiya Komitəsini dəstəkləyir. Bu 
dəstək sayəsində hazırda sağlamlıq imkanları məhdud olan 
200-ə yaxın uşaq və yeniyetmə 10 idman növü üzrə məşğul 
olur, kütləvi idman tədbirləri, yerli və beynəlxalq əhəmiyyətli 
yarışlarda iştirak edirlər. Bu uşaqların cəmiyyətə inteqrasiya 
olunmasına dəstək vermək və onların idmana həvəsini artır-
maq məqsədilə “Azercell Telekom” MMC-nin iştirakı ilə hər il 
ölkəmizdə Uşaq Paralimpiya oyunları təşkil edilir. 

Qeyd edək ki, sentyabrın 5-dək davam edəcək XVI Yay 
Paralimpiya Oyunlarında dünyanın 136 ölkəsindən 4400 id-
mançı iştirak edir. Onlar 22 idman növü üzrə 540 dəst medal 
uğrunda yarışacaqlar. Azərbaycanlı idmançılar əvvəlki Pa-
ralimpiya Oyunlarında 9 qızıl, 18 gümüş, 11 bürünc olmaqla 
ümumilikdə 38 medal əldə ediblər.

“Xalq qəzeti”

Başqa bir epizod: hərbçilər 
balacalara su paylayırlar. İstidən 
dil-dodağı quruyan yüzlərlə uşaq 
hərbçilərə xilaskar kimi baxır.

Daha bir mənəzrə: Gənc 
əsgər azyaşlı uşaqların 
əhatəsindədir. Onların hər biri 
əsgəri qucaqlamaq istəyir, biri 
digərinin önünə keçir. Cüssəli, 
mehriban simalı gənc hərbçi qolla-
rını geniş açaraq sanki uşaqların 
hamısını eyni anda bağrına basır. 
Balacalardan biri onun boynunu 
qucaqlayır, digəri üzündən öpür, 
başqa birisi əsgər papağını başına 
qoymağa çalışır. Beləcə növbə 
ilə əhatəsindəki bütün uşaqlar bu 
yaraşıqlı, baxışları ilə mərhəmət 
saçan gənc əsgərin boynuna sarı-
lıb üzündən öpürlər. 

Bu epizodlar hansısa filimdən 
fraqment deyil. Hansısa bir 
əsərin motivləri də deyil. Bu 
təsvir edilənlər Əfqanıstanda 
Kabil Beynəlxalq Hava Limanında 
xidməti vəzifələrini yerinə yetirən 
Azərbaycan və Türkiyə ordusu-
nun sülhməramlılarının portreti-
dir. Əsgərlərimizin mərhəmətini, 
insanlığını əks etdirən həmin 
görüntülər qısa zamanda sosial 
şəbəkələrdə, dünya mediasında 
gündəmə çevrildi. Adətən, balaca 
uşaqlar əsgərlərdən çəkinər, si-
lahlılardan qorxarlar. Amma əfqan 
uşaqları Azərbaycan və Türkiyə 
sülhməramlılarının şəfqətinin, sev-
gisinin işığına toplaşdılar. Onları 
öz doğmaları, əzizləri, valideynləri 
kimi sevdilər... 

Əfqanıstan İslam Respublika-
sının Kabil Beynəlxalq Hava  
Limanında xidməti vəzifəsini 
yerinə yetirən Türkiyə əsgər və 
zabitləri, həmçinin 120 nəfərdən 
ibarət Azərbaycan sülhməramlı 
kontingeni hərbi missiyasını 
şərəflə başa vurdu, tam heyətdə 
bu ölkədən çıxarılaraq, əvvəlcə 
qardaş Türkiyənin paytaxtına 
yerləşdirildi. Onlara məxsus 
silah, hərbi əmlak da hava yolu 
ilə Ankara şəhərinə daşındı. 
Sülhməramlılarımız artıq Vətənə 
dönüblər. Qarşıya qoyulan tap-
şırıqları Türk Silahlı Qüvvələri 
ilə birlikdə müvəffəqiyyətlə 
yerinə yetirən Azərbaycan 
sülhməramlıları Əfqanıstanda 
təkcə təhlükəsizliyi təmin 
etmədilər. Onlar bu ölkədə xidməti 
vəzifələrini yüksək peşəkarlıqla 
icra etməklə yanaşı, bütün dün-
yaya sülhməramlı obrazının əsl 
simasını təqdim etdilər. Türkiyə və 
Azərbaycan sülhməramlılarının 

Əfqanıstanda yüksək peşəkarlıqla 
xidmətləri ölkələrimizin qlo-
bal təhlükəsizliyə sadiqliyinin 
təcəssümü, daha bir sübutudur.

Cənubi Qafqaz kimi mürəkkəb 
geosiyasi regionda və müxtəlif 
dövlətlərin maraqlarının kəsişmə 
məkanında yerləşən Azərbaycan 

beynəlxalq hərbi əlaqələrini xarici 
dövlətlərin hərbi qurumları və 
beynəlxalq təşkilatlarla qarşılıqlı 
maraqlar çərçivəsində reallaşdırır. 
Bu əməkdaşlıqda əsas məqsəd 
ölkəmizin suverenliyinin, ərazi 
bütövlüyünün və sərhədlərinin 
toxunulmazlığının təmin 
edilməsində beynəlxalq təcrübənin 
öyrənilməsi və tətbiqi, xarici 
dövlətlərin hərbi qurumları və 
beynəlxalq təşkilatlarla qarşılıqlı 
əlaqələrin möhkəmləndirilməsidir. 
Beynəlxalq aləmdə Azərbaycan 
Respublikası Silahlı Qüvvələrinin 
hərbi-siyasi mövqeyinin 
gücləndirilməsi, beynəlxalq və 
regional təhlükəsizliyə töhfə 
verilməsi hərbi əməkdaşlığın 
hədəfləri sırasındadır. 1997-ci 
ildə Azərbaycan Silahlı Qüvvələri 
tərkibində yaradılmış Azərbaycan 
sülhməramlı bölməsinin fəaliyyəti 
beynəlxalq hərbi əməkdaşlığın 
əsas istiqamətlərindən biri, bariz 
nümunəsidir.

Güclü ordunun inkişafının 
əsas xüsusiyyətlərindən biri də 
beynəlxalq əməkdaşlıq və qa-

zanılmış təcrübədən qarşılıqlı 
istifadədir. Azərbaycan Ordusunun 
döyüş hazırlığında, müasir hərbi 
texnika və silahlarla təchizatında 
hərbi əməkdaşlıq münasibətləri 
mühüm əhəmiyyət kəsb edir. 
Ölkəmizin beynəlxalq hərbi 
əlaqələrində NATO bloku, Türkiyə, 
Rusiya, Pakistan, İsrail dövlətləri 
ilə əməkdaşlıq xüsusi çəkiyə 
malikdir. 

Azərbaycanın NATO ilə 
əməkdaşlığı dövlətimizin xa-
rici siyasət strategiyasında, 
beynəlxalq hərbi münasibətlərində 
mühüm yer tutur. Respublikamı-

zın 1994-cü ildə NATO-nun “Sülh 
Naminə Tərəfdaşlıq” (SNT) Proq-
ramına, 1996-cı ildə Planlaşdırma 
və Analiz Prosesinə və 2005-ci 
ildə Fərdi Tərəfdaşlıq Əməliyyat 
Planı Proqramına qoşulması ilə 
qabaqcıl təcrübənin öyrənilməsi, 
NATO-ya üzv və tərəfdaş ölkələrin 
müvafiq qurumları ilə səmərəli 
əməkdaşlıq münasibətlərinin 
qurulması istiqamətində geniş 
imkanlar yarandı. 

Silahlı qüvvələr üzərində tam 
demokratik nəzarətin yaradılması, 
müdafiə tədbirlərinin formalaşdı-
rılması, o cümlədən, NATO-nun 
norma və standartlarına uyğun 
olaraq bütün silahlı qüvvələrin 
təşkilati strukturunun yaradılması 
Azərbaycanın NATO ilə Fərdi 
Tərəfdaşlıq üzrə Əməliyyat Planı-
nın əsas sahələridir.  2004-cü ildə 
Prezident İlham Əliyevin NATO-
nun İstanbul zirvə toplantısında 
iştirakı, sammit çərçivəsində 
aparılan müzakirə və danışıqlar 
ölkəmizi Şimali Atlantika İttifaqı 
ilə tərəfdaşlıq münasibətlərində 
keyfiyyətcə yeni mərhələyə daşıdı. 

“Kooperativ Best Effort–2004” 
səhra təlimlərinin, 2005-ci il 
iyunun 23-də NATO-nun “İnteqra-
siya edilmiş sərhəd idarəçiliyinin 
islahatı: Avroatlantik Tərəfdaşlıq 
Şurası çərçivəsində birgə sərhəd 
təhlükəsizliyi standartlarının 
yaradılması” mövzusunda semi-
narın Bakıda keçirilməsi təşkilatın 
Azərbaycanla əməkdaşlığa verdiyi 
əhəmiyyətin sübutudur.

Azərbaycan NATO ilə 
əməkdaşlıq çərçivəsində 
beynəlxalq sülhün və 
təhlükəsizliyin bərqərar olun-
masına da töhfə verir. Bu 

istiqamətdə, sülhməramlı 
əməliyyatlarda azərbaycanlı 
hərbçilərin peşəkarlığı xüsusilə 
qeyd edilməlidir. Azərbaycan 
Ordusunun sülhməramlı kon-
tingenti  1999-cu ildən etibarən 
sülhməramlı əməliyyatlarda iştirak 
edir. Rəsmi faktlara istinadən 
qeyd edək ki, 1999-cu ildən 
2018-ci ilə qədər müxtəlif regi-
onlarda keçirilən sülhməramlı 
əməliyyatlara Azərbaycan Ordusu-
nun 3000-dən artıq hərbi qulluqçu-
su qatılıb.

Ölkəmizin beynəlxalq sülh-
yaratma əməliyyatlarında iştirakı 
Kosovoda hərbi münaqişənin 
yarandığı dövrdən başlayıb 
və Azərbaycan ilk dəfə olaraq 
sülhməramlı heyətini 1999-cu ildə 
həmin bölgəyə göndərib. Sonrakı 
dövrlərdə isə İraqda beynəlxalq 
təhlükəsizlik qüvvələrinin tərkibinə 
daxil olub və yenə də burada 
sabitliyin, əmin-amanlığın təmin 
edilməsinə dəyərli töhfələr verib. 

Azərbaycan Ordusunun 
sülhməramlı taqımı Əfqanıstan İs-
lam Respublikasında 2002-ci ildən 
Beynəlxalq Təhlükəsizliyə Yar-
dım Qüvvələri (ISAF) tərkibində 
fəaliyyət göstərməyə başlayıb. 
İlkin mərhələdə 22 nəfərlik 
kontingent ilə xidmətə başlayan 
sülhməramlılarımızın sayı 2008-ci 
ildə 40 nəfərə çatdırılıb.  2009-cu 
il oktyabrın 2-də Azərbaycan 
Milli Məclisi Əfqanıstandakı 
sülhməramlı kontingentin artırıl-
ması barədə qərar qəbul edib. 
2009-cu ildən Azərbaycan Ordu-
sunun 90 nəfərlik sülhməramlı 
kontingenti Əfqanıstanda 
Beynəlxalq Təhlükəsizliyə Yar-
dım Qüvvələri əməliyyatlarında 
Türk taboru tərkibində fəaliyyət 
göstərib. Bölüyün şəxsi heyəti 

Kabil şəhərində yerləşən televiziya 
qülləsini, ISAF-ın mərkəzi silah-
sursat anbarının təhlükəsizliyini 
təmin edib və patrul xidmətini 
həyata keçirib.

2010-cu ildə Azərbaycan 
NATO-nun Əfqanıstanda keçir-
diyi ISAF üzrə əməliyyatlarında 
Azərbaycan Respublikası 
Sülhməramlı Qüvvələrinin 
töhfəsinin artırılması məqsədilə 
missiyaya əlavə olaraq 2 hərbi 
həkim və 2-si mühəndis-istehkam 
ixtisası üzrə olmaqla, 4 zabit 
göndərib və sülhməramlı kontin-
gentin sayı 94 nəfərə çatdırılıb. 

2015-ci il yanvarın 
1-dən etibarən, Azərbaycan 
sülhməramlıları Əfqanıstanda 
NATO-nun başçılığı ilə həyata 
keçirilən “Qətiyyətli Dəstək” 
qeyri-döyüş missiyasında 6 aylıq 
rotasiya planına uyğun olaraq 
iştikrak edib.

Azərbaycan Ordusu 2018-ci 
ildən Əfqanıstanda missiyaya 
töhfəsini artırmaq məqsədilə 
şəxsi heyətinin sayını 120-yə 
çatdırıb. Missiyanın müva-
fiq komandanlıqlarında təmsil 
olunmaqla yanaşı, Azərbaycan 
Ordusunun sülhməramlı qüvvələri 

Türkiyə hərbçiləri ilə birlikdə 
Kabil Beynəlxalq Hava Limanının 
mühafizəsi tapşırığını da icra edib. 

Azərbaycan sülhməramlıları 
təkcə Əfqanıstanda deyil, digər 
sülhyaratma missiyalarında Vətəni 
layiqincə təmsil edib, sülhün, 
qlobal təhlükəsizliyin təminatına 
töhfələr verib. Beynəlxalq 
təhlükəsizlik təlimlərində öz ba-
carıqları və yüksək peşəkarlıqları 
ilə fərqlənib. Təsadüfi deyil ki, 
təhlükəsizlik qüvvələrində təmsil 
olunan hərbi qulluqçular ara-
sında keçirilən döyüş hazırlığı 

yarışmasında Azərbaycan ABŞ 
və Kanadadan sonra 3-cü yeri 
tutub. Həmin vaxt bu hadisə 
dünya mediasında işıqlandı-
rılmış, ölkəmizin rəhbərliyinə, 
həmçinin Azərbaycanın Müdafiə 
Nazirliyinə NATO Komandan-
lığından minnətdarlıq məktubu 
gəlmişdi. ABŞ-ın ölkəmizdəki 
səfirləri dəfələrlə sülhməramlı 
əsgər və zabitlərimizin nümunəvi 
xidmətləri barədə ölkə rəhbərliyinə 
müsbət rəylərini bildiriblər. 
Ümumilikdə, Azərbaycan 
sülhməramlılarının faktiki vəzifələri 
təhlükəsizlik qüvvələrinə təlim 
keçmək, məsləhətlər vermək, 
yardım göstərmək, sabitliyi təmin 
etməkdir.

Azərbaycan hazırda Avro-
pa və Avroatlantik məkanda 
 qeyri-sabitliyin, münaqişələrin və 
təhdidlərin aradan qaldırılmasında 
NATO ilə birgə işləyir. Ölkəmiz 
təhlükəsizliyin bölünməzliyi 
prinsipinə zidd coğrafi və siyasi 
ayrı-seçkilik olmadan Avropa 

və yerləşdiyi regionda vahid 
təhlükəsizlik sisteminin qurulması 
yükünü bölüşmək əzmindədir. 
Azərbaycanın NATO ilə ən 
vacib əməkdaşlıq sahəsi “Sülh 
Naminə Tərəfdaşlıq” proqramı 
çərçivəsindədir. Sözügedən 
proqram çərçivəsində Azərbaycan 
Silahlı Qüvvələrinin zabitləri hər il 
500-ə qədər təlim və seminarda 
iştirak edirlər. Hazırda Azərbaycan 
Müdafiə Nazirliyinin Təlim-Tədris 
Mərkəzinin nəzdində “Sülh 
Naminə Tərəfdaşlıq” mərkəzi 
fəaliyyət göstərir. Onu da qeyd 

edək ki, 2003-cü ildən etibarən 
NATO Bakıdakı yay məktəbinin 
maliyyələşdirilməsində iştirak 
edir. İldən-ilə proqramların əhatə 
dairəsi genişlənmiş və nəticədə 
2005-ci ildə Azərbaycanda NATO-
nun Beynəlxalq məktəbi yaradıl-
mışdır.

Azərbaycan dövlətinin ar-
tan hərbi qüdrəti sayəsində 
sülhməramlı bölmələrimizin ən 
yüksək tələblər səviyyəsində 
xidmət şəraiti yaradılıb. Hazırda 
Müdafiə nazirinin təsdiq etdiyi 
döyüş hazırlığı planına əsasən, 
sülhməramlı bölmələrimiz də 
dərs və təlimlərdə fəal iştirak 
edərək hərbi vərdişlərini daha 
da təkmilləşdirir. Azərbaycan 
Silahlı Qüvvələrinin II  Qarabağ 
müharibəsində qazandığı 
qələbə, ordumuzun, o cümlədən, 
sülhməramlı şəxsi heyətin dö-
yüş və mənəvi-psixoloji ruhunu 
daha da artırıb. Sülhməramlı 
bölmələrə peşəkar hərbçilər 
cəlb olunub və təlimlərdə onların 
hazırlıq səviyyəsinin artırılması 
üçün bütün zəruri şərait yaradı-
lıb. Əsas məqsəd qlobal sülhün 
və təhlükəsizliyin təmin edilməsi 
və xarici dövlətlərdə ölkəmizin 
layiqincə təmsil olunmasıdır. Bu 
baxımdan, sülhməramlı heyətə 
yüksək mənəvi dəyərlərimiz, tarixi-
miz, adət-ənənələrimiz aşılanır.

Hazırda Azərbaycan dövləti 
yerləşdiyi regionda yaratdığı 
yeni geostrateji və geosiyasi 
üstünlüklərdən faydalı şəkildə 
bəhrələnərək milli və dövlət 
maraqlarına cavab verən 
beynəlxalq hərbi əməkdaşlığı 
uğurla davam etdirir. Həqiqətən 
də, Azərbaycandan neçə min 
kilometrlərlə uzaq bir məsafədə 
müstəqil dövlətimizi, doğma 
ordumuzu təmsil edən əsgər 
və zabitlərimizin nümunəvi 
xidmətlərini görmək, inkişaf etmiş 
ölkələrin bayraqları sırasında 
üçrəngli dövlət bayrağımızın dal-
ğalandığını seyr etmək böyük fəxr 
və qürur yaşadır. 

Leyla RƏŞİD,  
“Xalq qəzeti” 

Azərbaycan sülhməramlıları:  
qlobal təhlükəsizliyə sadiqlik örnəyi

Əsgər uşağı qucağına götürüb tikanlı məftillərdən 
qoruyaraq ehtiyatla yoldaşına ötürür: “Yavaş götür”, 
“Əllərini gözlə”, “Ehtiyatlı ol”. Beləcə, hərbçilər azyaşlıları 
tikanlı məftillərin üstündən bir-birinə ötürərək, təhlükəsiz 
yerdə onları gözləyən valideyinlərinə qovuşdururlar. 

Peyvəndlənmə ilə birgə 
qidalanmaya da diqqət edilməlidir

“Yeni növ koronavirusdan (COVID – 19) qorunmağın 
ən etibarlı yolu peyvənddir. Peyvəndə həqiqi münasibəti 
şərtləndirən əsas amil, insanların bu haqda düzgün 
maarifləndirilməsidir. Əks hal müxtəlif və ziddiyyətli 
məqam ların yaranmasına yol açır. Məlumdur ki, peyvənd-
lərin tərkibi və hazırlanma texnologiyası istehsalçı 
sirridir və onun ictimailəşdirilməsi, yalnız patent sahibi 
olan hüquqi varisinə məxsusdur. Lakin indi pandemiya 
dövrüdür. İnsanların mənəvi rahatlığı üçün, peyvəndlərlə 
bağlı bir çox ziddiyyətli məqamlara aydınlıq gətirilməlidir”. 
Bu fikirləri Azərbaycan Tibb Universitetinin farmakologiya 
kafedrasının müdiri, tibb elmləri doktoru, professor Musa 
Qəniyev koronavirus əleyhinə istifadə edilən peyvəndlər 
barədə məlumat verərkən belə deyib.


